
 

 

 

 

 

 

 

Vəkil orderinin və order markasının forması, hazırlanması və istifadə 

QAYDASI 

 
Azərbaycan Respublikası Vəkillər 

Kollegiyasının  Ümumi yığıncağının 

(Konfransının) 31.01.2026-cı il tarixli 

qərarı ilə təsdiq edilmişdir. 

 

1. Ümumi müddəalar 

“Vəkil orderinin və order markasının forması, hazırlanması və istifadə” Qaydası 

(bundan sonra – Qayda) Vəkillər Kollegiyasının üzvləri tərəfindən istifadə olunan 

vəkil orderi və order markasının forması, hazırlanması və istifadə qaydalarını 

müəyyən etmək məqsədilə “Vəkillər və vəkillik fəaliyyəti haqqında” Azərbaycan 

Respublikası Qanununun, Vəkillər Kollegiyasının Nizamnaməsinin və digər 

normativ aktların tələblərinə uyğun olaraq Vəkillər Kollegiyası üzvlərinin Ümumi 

yığıncağı (Konfransı) tərəfindən qəbul edilir. 

 

2. Əsas anlayışlar 

 

2.1. Vəkil qurumu - Vergi ödəyicisi kimi vergi orqanlarında uçota alınmayan 

vəkillər tərəfindən yaradılmış, bu qurumda fəaliyyət göstərən vəkillə hüquqi 

yardım göstərilən şəxs arasında müqavilə münasibətlərini əlaqələndirən qeyri-

kommersiya hüquqi şəxsdir. 

2.2. Fərdi qaydada fəaliyyət göstərən vəkil - vəkillik fəaliyyətini fərdi qaydada 

həyata keçirən Vəkillər Kollegiyasının üzvüdür. 

2.3. Müqavilə - müvafiq hüquqi yardımın göstərilməsi üçün kağız daşıyıcıda və ya 

bu Qaydaya uyğun formada “Elektron imza və elektron sənəd haqqında” 

Azərbaycan Respublikası Qanununun tələblərinə əsasən və ya qanunvericiliklə 

nəzərdə tutulmuş digər analoq imzalama metodlarından istifadə edilməklə elektron 

qaydada bağlanan sənəddir.  

2.4. Hüquqi yardım göstərilən şəxs - dövlət büdcəsi vəsaiti hesabına və ya 

müvafiq Müqavilə əsasında hüquqi yardım göstərilən şəxsdir. 



2.5. Müraciət edən şəxs - hüquqi yardım göstərilən şəxsi təmsil etmək hüququna 

malik, müvafiq Müqaviləni bağlayan fiziki şəxsdir. 

2.6. Vəkil orderi (bundan sonra - Order) - kağız daşıyıcıda və ya elektron qaydada 

vəkilə verilən, özündə tapşırıq üzrə istintaq (təhqiqat), prokurorluq orqanında və ya 

bir məhkəmə instansiyasında (işin mahiyyəti ilə əlaqəli olmayan məhkəmə 

aktlarından apellyasiya və kassasiya instansiyasına verilən şikayətlər üzrə 

məhkəmə iclasları istisna olmaqla) təmsilçilik və hüquqi yardımın göstərilməsini 

təsdiq edən sənəddir. Order dövlət hesabına göstərilən hüquqi yardıma görə 

təhqiqat, istintaq, prokurorluq orqanlarının və ya məhkəmənin müvafiq qərarı və 

ya Müqavilə əsasında verilir. (Qaydanın 1 və 2 nömrəli Əlavəsində qeyd edilən 

formaya uyğun nəşr edilir və ya yaradılır). Vəkil orderi eyni iş üzrə müvafiq 

məhkəmə instansiyasında yalnız bir icraatda istifadə edilə bilər. 

2.7. Order markası  - kağız daşıyıcıda verilən Orderin unikal seriya və nömrəsini 

əks etdirən xüsusi nişan, elektron qaydada generasiya edilən Orderin isə unikallğını 

təsdiq edən nömrədir.  

 

3. Orderin və Order markasının hazırlanması, saxlanılması və uçotu qaydası 

 

3.1. Kağız daşıyıcıda verilən Order Vəkil qurumu (Fərdi qaydada fəaliyyət 

göstərən vəkil) tərəfindən və onun hesabına nəşriyyat üsulu ilə çap edilir.  

3.2. Kağız daşıyıcıda verilən Order markası Vəkillər Kollegiyasının Rəyasət 

Heyəti tərəfindən sifariş edilir və xüsusi ödəniş əsasında bu Qaydanın 3.7-ci 

maddəsində qeyd edilən qaydada uçotu aparılmaqla vəkil qurumlarına və fərdi 

qaydada fəaliyyət göstərən vəkillərə təqdim edilir.  

3.3. Kağız daşıyıcıda verilən Orderdə unikal sıra nömrəsindən başqa, Order 

markasının yuxarı sağ küncündə onun cütündən birində “1”, digərində “2” rəqəmi 

əks olunur. “1” rəqəmi əks olunmuş Order markası aidiyyəti təşkilata təqdim 

olunan Orderin, “2” rəqəmi isə vəkil qurumunda (fərdi qaydada fəaliyyət göstərən 

vəkildə) saxlanılan Orderin üzərinə yapışdırılır. 

3.4. İctimaiyyətin   və   aidiyyəti   qurumların   məlumatlandırılması   məqsədilə   

Orderin, Order markasının forması (Qaydanın 3 nömrəli Əlavəsində qeyd edilən 

formaya uyğun nəşr edilir) Vəkillər Kollegiyasının rəsmi internet səhifəsində 

yerləşdirilir. 

3.5. Dövlət hesabına göstərilən hüquqi yardım üzrə kağız daşıyıcıda verilən 

Orderdə Order markasından istifadə olunmur.  



3.6. Dövlət hesabına göstərilən hüquqi yardım üzrə verilən order çəhrayı (RGB 

kodu üzrə: 255,182,193) rəngdə, Order markası yapışdırılan kağız daşıyıcıda 

verilən order isə yaşıl (RGB kodu üzrə: 0,250,154) rəngdə sifariş olunur. 

3.7. Order markası onların nəzarətsiz istifadəsinə, zədəsinə və oğurlanmasına mane 

olan şəraitdə, Vəkillər Kollegiyası Rəyasət  Heyətinin  inzibati  binasında  bunun  

üçün ayrılmış seyfdə saxlanılır. Order markasının saxlanması, vəkil qurumlarına 

(fərdi qaydada fəaliyyət göstərən vəkillərə) təhvil verilməsi və “Order markalarının 

təhvil verilməsinin uçotu jurnalı”nın (bundan sonra - Uçot jurnalı) aparılması 

(Əlavə 4) Vəkillər Kollegiyası Rəyasət Heyətinin bu işə təhkim olunmuş əməkdaşı 

(bundan sonra - Məsul şəxs) tərəfindən həyata keçirilir. Saxlanc üçün seyfin 

açarlarının bir  nüsxəsi Məsul  şəxsdə,  digər  nüsxəsi  isə Vəkillər Kollegiyası 

Rəyasət Heyətinin sədrində saxlanılır. Vəkillər Kollegiyası Rəyasət Heyətinin 

sədrinin tapşırığına əsasən istənilən vaxt Məsul şəxsin fəaliyyəti təftiş oluna bilər. 

3.8. Elektron qaydada hüquqi yardımın göstərilməsi haqqında müqavilə 

bağlanarkən Order Markası üçün ödəniş haqqı elektron formada Rəyasət Heyətinin 

xüsusi bank hesabına ödənildikdən sonra Order və Order Markası generasiya edilir. 

 

4. Order markasının əldə olunması 

 

4.1. Kağız daşıyıcıda verilən Order markaları vəkil qurumları (fərdi qaydada 

fəaliyyət göstərən vəkillər) tərəfindən verdikləri sifariş əsasında Vəkillər 

Kollegiyasının Rəyasət Heyətindən mərkəzləşdirilmiş qaydada dəqiq uçotu 

aparılmaqla əldə olunur.  

4.2. Order markasına (order xərcinə) görə ödəniş məbləği və ona dəyişiklik 

edilməsi Vəkillər Kolleqiyası üzvlərinin Ümümi yığıncağının (Konfransının) qərarı 

ilə müəyyən olunur və müqavilə qiymətinə daxildir. Order markasının (order 

xərcinin) qiyməti elektron qaydada generasiya edilən orderə görə 20 manat, kağız 

daşıyıcıda verilən orderə görə isə 25 manat məbləğində müəyyən edilir. Order 

markasına (order xərcinə) görə ödəniş məbləği Vəkillər Kollegiyasının vəsaitidir.  

4.3. Kağız daşıyıcıda verilən Order markası vəkil qurumunun rəhbərinə, qurumun  

rəhbərinin verdiyi etibarnamə əsasında qurumda fəaliyyət göstərən vəkilə, vəkil 

köməkçisinə və ya qurumun  inzibati texniki işçisinə, fərdi qaydada fəaliyyət 

göstərən vəkilə, həmin vəkilin  verdiyi etibarnamə əsasında vəkil köməkçisinə və 

ya inzibati texniki işçisinə  Vəkillər Kollegiyası Rəyasət Heyətinin inzibati 

binasında Məsul şəxs tərəfindən təqdim edilir. 

4.4. Kağız daşıyıcıda verilən Order markasının əldə edilməsi Vəkil qurumu (Fərdi 

qaydada fəaliyyət göstərən vəkil) tərəfindən kağız daşıyıcıda verilən Order 

markasının sayına uyğun olaraq Vəkillər Kollegiyasının müvafiq bank hesabına 



ödənilmiş məbləği təsdiq edən ödəniş sənədi Məsul şəxsə təqdim edildikdən və bu 

barədə Uçot jurnalında qeydlər aparılaraq imzalandıqdan sonra həyata keçirilir. 

4.5. 45 təqvim günü əvvəlcədən xəbərdar etməklə Order markalarının vizual 

xüsusiyyətləri Vəkillər Kollegiyasının ümumi yığıncağının (konfransının) qərarı ilə 

deyişdirilə bilər. Qərar elan edildikdən sonra  bağlanan müqavilələr əsasında 

verilən kağız daşıyıcıda verilən Orderlərə köhnə order markalarının 

yapışdırılmasına yol verilmir.  

 

5. Order və Order markasından istifadə  

5.1. Kağız daşıyıcıda verilən Order Vəkil qurumunda və vəkildə qalmaq şərtilə 2 

(iki) nüsxədə tərtib olunmaqla Vəkil qurumunun rəhbərinin imza və möhürü ilə 

təsdiqlənir. Vəkil qurumunda qalan Orderin nüsxəsi onun surətinin çıxarılması yolu 

ilə vəkil qurumunun rəhbəri tərəfindən imza və möhürlə təsdiqlənir. 

5.2. Orderdə qeyd olunan tapşırığın məzmunu göstərilməklə onların qeydiyyatı 

vəkil qurumunun rəhbəri tərəfindən təmin edilir. 

5.3. Kağız daşıyıcıda verilən Orderin əsli ilə doğruluğunu təsdiq edən surəti Vəkil 

qurumunun möhürü ilə təsdiqlənir. 

a. 5.4. Kağız daşıyıcıda verilən Order markasının satılması, hədiyyə 

verilməsi, başqa vəkil qurumuna və ya vəkilə verilməsi qadağandır. 

b. 5.5. Elektron qaydada generasiya edilən Orderin etibarlığı onun üzərində 

olan QR kod vasitəsilə təsdiq edilir. QR kod kağız daçıyıcıda verilən 

orderin üzərindəki möhurlə eyni hüquqi qüvvəyə malikdir   

c. 5.6. Elektron qaydada generasiya edilən Orderlər Vəkillər Kollegiyasının 

internet səhifəsində yaradılmış Vəkil kabinetində saxlanılır. Elektron 

qaydada generasiya edilən Order çap oluna və /yaxud elektron qaydada 

müvafiq qurumlara təqdim edilə bilər.  

d. 5.7. Elektron sənəd formasında tərtib edilən elektron orderlərin 

saxlanmasına və qorunmasına, məlumat bazası kimi formalaşdırılmasına, 

qanunsuz yayılmamasına nəzarət Vəkillər Kollegiyası tərəfindən həyata 

keçirilir və bunun üçün zəruri mühafizə tədbirlərinin və digər təşkilati-

texniki işlərin görülməsi təmin edilir. Vəkillər Kollegiyası vəkil sirri 

təşkil edən məlumatların yayılmaması şərtilə formalaşmış bu məlumat 

bazasından müxtəlif statistik məlumatların əldə edilməsi və hesabatların 

hazırlanması üçün istifadə edə bilər.   

e. 5.8. Elektron qaydada bağlanan müqaviləyə dəyişiklik edildikdən sonra 

dəyişiklikdən əvvəlki Orderdən vəkilin istifadə etməsi qadağandır.  

 



6. İstifadə edilməmiş və vizual cəhətdən köhnəlmiş Order markalarının 

qaytarılması və məhv edilməsi 

 

6.1. İstifadə  edilməmiş,  vizual  cəhətdən  köhnəlmiş  Order  markası (bundan  

sonra  -  Qaytarılmalı order markası) Vəkillər Kollegiyasının Rəyasət Heyətinə geri 

qaytarılır və “Order markalarının qaytarılması barədə Akt”la (5 saylı Əlavə) 

rəsmiləşdirilir. Akt Məsul Şəxs və Qaytarılmalı order markalarını qaytaran şəxs 

tərəfindən imzalanmaqla təsdiq edilir. 

6.2. Qaytarılmalı order markasına görə ödənilmiş məbləğ geri tələb oluna bilməz. 

6.3. Qaytarılmalı order markası, sayına uyğun yeni Order markası ilə əvəz edilir.  

6.4. Qaytarılmalı order markası vəkil qurumunun rəhbəri (və ya müvafiq əmr  

əsasında  onu  əvəz  edən  şəxs) və ya fərdi qaydada fəaliyyət göstərən vəkil 

tərəfindən şəxsən qaytarılır. 

6.5. Qaytarılmış  order  markaları  məhv  edilir. Məhvetmə Vəkillər Kollegiyası 

Rəyasət Heyətinin sədri tərəfindən müəyyən edilmiş şəxslərin iştirakı ilə müvafiq 

aktla rəsmiləşdirilərək həyata keçirilir.  

 

7. Yekun müddəalar 

 

a. 7.1. Bu Qayda Vəkillər Kollegiyası üzvlərinin Ümumi yığıncağı 

(Konfransı) tərəfindən qəbul edildikdən dərhal sonra qüvvəyə minir. 

7.2. Bu Qaydada nəzərdə tutulmayan məsələlər “Vəkillər və vəkillik fəaliyyəti 

haqqında” Azərbaycan Respublikası Qanununa, Vəkillər Kollegiyasının 

Nizamnaməsinə və Kollegiyanın orqanlarının  müvafiq qərarlarında nəzərdə 

tutulmuş qaydada həll edilir. 

   



Qaydaya 1 nömrəli əlavə  

Kağız daşıyıcıda verilən Orderin standart forması 

 

Order yaşıl (RGB kodu üzrə: 0,250,154) rəngdə, A4 (210x297mm) formatlı 

qoşa səhifəli (ikinci səhifə nüsxə olmaqla) sifariş olunur. 

 

 
 



 

 

Qaydaya 2 nömrəli əlavə 

 

Elektron qaydada generasiya edilən Orderin standart forması 
Azərbaycan Respublikası Vəkillər Kollegiyasının  

Ümumi yığıncağının (Konfransının) 31.01.2026-

cı il tarixli qərarı ilə təsdiq edilmişdir. 

 
 

 

  



Qaydaya 3 nömrəli əlavə 

 

Kağız daşıyıcıda verilən Order Markasının forması 

 

Order Markasının eni 4 sm, hündürlüyü 2,5 sm-dir. 

 

 

 
 

  



 

Qaydaya 4 nömrəli əlavə 

 

Order Markalarının təhvil verilməsinin uçot jurnalı 

 

 

 

 

 

№ 

Order Markasının 

sayı 

 

Təhvil verilən Order 

Markasının 

 

Sənədi təhvil verən şəxs 

Qeyd 

Başlanğıc № Son № 
Soyadı, adı, atasının 

adı, 

tutduğu vəzifə 

Tarix İmza 

        

Jurnalın sol tərəf hissəsi 

 

Sənədi təhvil alan şəxs 
Təhvil 

alınmış 

markaların 

sayı 

Ödənilmiş 

məbləğ 

Soyadı, 

adı, 

atasının 

adı 

Vəkil 

Qurumu 

Vəkil 

vəsiqəsi 

№ 

Etibarnamə 

№ və tarix 

İmza 

       

 

 

Jurnalın sağ tərəf hissəsi 



 

Qaydaya 5 nömrəli əlavə 

 

 

Kağız daşıyıcıda verilən Order Markalarının qaytarılması barədə 

АКТ № 

 

  şəhər (rayon) " " 20 il 

 

Bu akt aşağıdakı cədvəldə göstərilən sayda Order Markası məhv edilməsi üçün Rəyasət Heyətinə 

qaytarılmasını təsdiq etmək üçün tərtib edilir.  

 

№ Qaytarılma səbəbi Qaytarılan Order Markasının sayı 

   

  

Cəmi: 

 

 

 

Qaytarılmış Order Markası (ları) və Order Markalarının siyahısı akta əlavə olunur. 

 

Təhvil verdim: 

 

 

 

(Vəkil Qurumunun adı, Fərdi vəkil olduqda 

qeyd olunmalı) 

 

Təhvil aldım: 

 

 

(Vəzifəsi) (İmza) (soyad, ad, 

ata adı) 

 

(Vəzifəsi) (İmza) (soyad, ad, 

ata adı) 

 

 

(İmza) (soyad, ad, ata adı

